
Naalakkersuisut matumuuna Inatsisartut suleriaasianni § 33, imm. 6, nr. 4 naapertorlugu 
imaattumik aalajangiiffigisassatut siunnersuummik saqqummiussaqassapput: 
 
Inatsisartut aalajangiiffigisassaattut siunnersuut, Kalaallit Nunaata nunani 
avannarlerni ingerlaqqiffiusumik ilinniartitaanernut isersinnaanermut 
isumaqatigiissummik akuersissuteqarnissaa pillugu.  
(Ilinniartitaanermut Ilisimatusarnermut Nunanullu Avannarlernut suleqateqarnermut 
Naalakkersuisunut Ilaasortaq) 
 
Tunngavilersuut  
Kalaallit Nunaat 1997-imili Nunani Avannarlerni ingerlaqqiffiusumik ilinniartitaanernut 
isersinnaanermut nunat avannarliit isumaqatigiissutaannut ilaavoq. Isumaqatigiissut 
Danmark-ip, Finland-ip, Norge-p, Sverige-p aamma Island-ip akornanni septembarip ulluisa 
pingajuanni 1996 atsiorneqarpoq, tamatumalu kingorna arlaleriarluni 
sivitsorneqartarsimalluni. Sivitsuineq kingulleq 2009-mi pivoq, tassanilu 
isumaqatigiissutaasoq 2010-miit 2012-imut atuuttussatut sivitsorneqarluni.  
 
Isumaqatigiissutip 2013-imiit 2015-imut sivitsorneqarneranut atatillugu nunat 
isumaqatigiissuteqartut isumaqatigiissut nunat akunnerminni akiliuteqartarnermikkut 
pisussaaffii eqqarsaatigalugit allannguuteqartitsipput. Akiliuteqartarnermik aaqqissuussineq 
Island-imut, Kalaallit Nunaannut, Savalimmiunut aamma Åland-imut atuutinngilaq, 
taamaattumillu nunanut taakkununnga pingaaruteqarani.  
 
Kisiannili taamaakkaluartoq isumaqatigiissut imarisamigut allannguuteqartinneqarmat, 
aammalu isumaqatigiissut aaqqissuussaanermigut aamma allannguuteqarmat, taamaattumik 
Naalakkersuisut pisariaqartissimavaat Kalaallit Nunaata isumaqatigiissummik 
sivitsuisinnaanermut tunngasumik apeqqut taamatut isikkoqartillugu Inatsisartunut 
saqqummiunneqarnissaa, oqaaseqarfigeqqullugu.  
 
Kalaallit Nunaata isumaqatigiissummik akuersissuteqarsimanerata kingunerisaanik kalaallit 
ilinniagaqartut nunani avannarlerni sumiluunniit akeqanngitsumik ingerlaqqiffiusumik 
ilinniarfinnut isersinnaatitaapput. Naalakkersuisullu assut kissaatigaat aaqqissuussinerup 
matuma ingerlatiinnarneqarnissaa. Taamaattumik Naalakkersuisut inassutigaat 
isumaqatigiissut Kalaallit Nunaata akuersissutigissagaa siunnersuutigineqartutut 
isikkoqartillugu.  
 
Isumaqatigiissutip imarisai 
Isumaqatigiissummi nunat imminnut pisussaaffilerput ilinniagaqartut nunat avannarliit 
arlaanni najugaqavissut nunaminni ingerlaqqiffiusumik ilinniartitaanernut nunami 
pineqartumi qinnnuteqartutulli pineqarlutik ilinniartitaanernut isersinnaatinneqassasut. 
Nunallu isumaqatigiissuteqartut aamma imminnut pisussaaffilerput pisortat akuerisaannik 
ilinniartitaanerni ilinniarfinnit namminersortunit ingerlanneqartuni, pisortanilli 
aningaasalersorneqartuni ilinniarfinnut matumani aaqqissuussineq atortinneqassasoq.   

Isumaqatigiissullu aamma illuatungeriinnik pisussaaffiliivoq ilinniagaqartut 
ingerlaqqiffiusumik ilinniartitaanermik nunat ilaanni allami akuerisaasumik 
ingerlatsereersimasut, ilinniakkaminnik nunami allami assigisaanik ilinniagaqarfiusumi 
ilinniagagereersimasat ilanngullugit nuussisinnaasut (meritoverførsel).  
 
Nunat akunnerminni aamma pisussaaffilerput ingerlaqqiffiusumik ilinniartitaanerni 
assigiinngitsuni nunani avannarlerniittuni periarfissaasut pillugit ilisimateqatigiittarniarlutik.  
 
Tamatumalu saniatigut isumaqatigiissummi aalajangersagaqarpoq qanoq annertutigisumik 
aamma naatsorsueriaaseq qanoq ittoq atorlugu Danmark, Finland, Norge, aamma Sverige 
nunamut ilinniagaqarfiusumut qanoq akiliuteqartarnissaannik, nunani avannarlerni 
pineqartuni ilinniartuuteqarnerminnut atatillugu.  
 
Isumaqatigiissut aalajangersagaqarpoq atortussaatinneqalernissamut atatillugu, nunat 
tamarmik isumaqatigiissummik akuersissuteqarnertik pillugu Finland-imi nunanut allanut 
ministeriaqarfimmut nalunaaruteqareerneranniit ullut 30-t qaangiunneranni 
atortuulersinneqassasoq. Kalaallit Nunaat, Savalimmiut aamma Åland eqqarsaatigalugit 
isumaqatigiissut aatsaat atortuulissaaq ullut 30-t qaangiunneranniit, Danmark-ip Finland-illu 
naalakkersuisuisa Finland-imi nunanut allanut ministeriaqarfimmut 
nalunaaruteqareernerannit, Savalimmiormiut Naalakkersuisuisa, Kalaallit Naalakkersuisuisa 
aamma Åland-imi Naalakkersuisut nalunaaruteqarsimasut Savalimmiunut, Kalaallit 
Nunaannut aamma Åland-imut isumaqatigiissut atortuulersinneqassasoq. Tamanna 
isumaqarpoq kingusinnerpaamik decembarip aallaqqaataani 2012 nalunaartoqassasoq, 
isumaqatigiissut Kalaallit Nunaannut atortuulersinneqassappat jannuarip aallaqqaataaniit 
2013-imi.  
 
Isumaqatigiissut maanna isikkussamisut isikkoqarluni ilanngunneqarpoq ilanngussaq 1-itut. 
Allannguutaasimasut isumaqatigiissummik atuuttumik aallaveqartut ilanngussaq nr. 2-mi 
ersipput. Akiliuteqartarnermi aaqqissuussinerup kingunerisassai ilanngussaq nr. 3-mi ersipput.  
 
Aningaasaqarnikkut allaffissornikkullu pisortat ingerlatsinerannut, 
inuussutissarsiortunut aamma innuttaasunut ataasiakkaanut kingunerisassai.  
Akiliuteqartarnermik aaqqissuussineq Kalaallit Nunaannut atuutinngimmat, aammalu 
aaqqissuussinikkut taamaallaat allannguuteqartitsisoqarmat, isumaqatigiissummik 
sivitsorneqartumik akuersissuteqarneq taamaasilluni aningaasaqarnikkut allaffissornikkullu 
ingerlatsinermut sunniunteqassanngilaq.  
 
Attaveqaqatigiinneq 
Namminersorlutik Oqartussat, Ilinniartitaanermut Ilisimatusarnermullu Naalakkersuisoqarfik 
aqqutigalugu septembarip ulluisa 20-ianni 2012 Nunat Avannarlerni Ministerit 
siunnersuisoqatigiivisa allaffianniit aammalu danskit naalakkersuisuiniit Ilinniartitaanermut 
Ministeriaqarfik aqqutigalugu ilisimatinneqarput nunat avannarliit tallimaasut 
isumaqatigiissutip taamatut isikkoqarluni sivitsorneqarnissaa akuersissutigisimagaat.  
 
Naalakkersuisut Ilinniartitaanermut ministeriaqarfik ilisimatereerpaat Naalakkersuisut 
Inatsisartut Siulittaasoqarfiannut qinnutiginiaraat aalajangiiffigisassatut siunnersuummik 
malinnaatitsilluni nalunaaruteqartoqassasoq, UKA 2012-imi oqaluuserineqartussamik, 
Kalaallit Nunaata isumaqatigiissummik pineqartumik taamatut isikkoqartillugu 
akuersissuteqartoqarnissaa siunertaralugu.  

Ilinniartitaanermut ministeriaqarfik isumaqatigiissuteqarfigalugu immikkut eqikkaanermik 
suliaqartoqanngilaq, suliap saqqummiunneqarnera aalajangiiffigisassatut siunnersuummi 
ilaatinneqarmat.  
 
Tusarniaaneq 
Akiliuteqarnermut pisussaaffiusup allanngortinneqarnera taamaallaat pineqarmat, taannalu 
Kalaallit Nunaannut sunniuteqanngimmat, tamalumalu saniatigut oqaasertai 
aaqqissuussaanikkut taamaallaat aallannguuteqarmata, Naalakkersuisut suliap 
tuaviuuttariaqarnera pissutigalugu suliaq illup iluani Aningaassaqarnermut 
Naalakkersuisoqarfimmut aamma Nunanut allanut tunngasunut pisortaqarfimmut 
tusarniaassutigisimavaat. Taakkualu tamarmik isumaqatigiissutip akuersissutigineqarnissaa 
taperserpaat. 

Ilanngussaq 2 


Uunga  


Inatsisartut aalajangiiffigisassaattut 
siunnersuut, Kalaallit Nunaata Nunani 
Avannarlerni ingerlaqqiffiusumik 
ilinniartitaanernut isersinnaanermut 
isumaqatigiissummik akuersissuteqarnera 
pillugu 


 


 


 


 


 


 


 


 


 


 







______________________ 2


Isumaqatigiissutissatut missingersuusiaq, Danmark-ip, Finland-ip, Island-ip, Norge-p 
aamma Sverige-p akornanni ingerlaqqiffiusumik ilinniartitaanernut isersinnaanermut 


isumaqatigiissutaasup allanngortinneqarnissaanut MISSINGERSUUSIAQ 


 


Danmark-imi, Finland-imi, Island-imi, Norge-mi aamma Sverige-mi naalakkersuisut (ataani 
illuatungeriinnik isumaqatigiissuteqartunik taaneqartut);  


Isumaqatigiissuteqarsimasut isumaqatigiissummik septembarip pingajuannit 1996-
imeersumik Danmark-ip, Finland-ip, Island-ip, Norge-p aamma Sverige-p akornanni 
ingerlaqqiffiusumik ilinniartitaanernut isersinnaanermut isumaqatigiissutaasumik 
allannguiniarlutik isumaqatigiissuteqarput, (ataani isumaqatigiissummik taagorneqartumik)  


- Nunani Avannarlerni Ministerit siunnersuisoqatigiivisa 1. juni 1999 aalajangerrnerat 
naapertorlugu allagaatinik paarlaasseqatigiipput ulloq 13. marts 2000,  


- Allagaatinik paarlaasseqatigiinnikkut ulloq 3. november 2006, Nunani Avannarlerni 
Ministerit siunnersuisoqatigiivisa aalajangerneri 1. december 2000 aamma 4. juni 
2003 naapertorlugit,  


- Allagaatinik paarlaasseqatigiinnikkut ulloq XX Nunani Avannarlerni Ministerit 
siunnersuisoqatigiivini 1. november 2009 aalajangerneq naapertorlugu, kiisalu  


- Nunani Avannarlerni Ministerit siunnersuisoqatigiivini aalajangerneq XX 2012 
naapertorlugu,  


 


Pissusissamisoortutut isigivaat isumaqatigiissut allannguuteqartissallugu sivitsussallugulu, 
taamaattumillu imaattunik isumaqatigiissuteqarlutik:  


 


Artikeli 1 


Artikeli 7, immikkoortut pingajuat imaattumik oqaasertalerneqassaaq: ”Ingerlaqqiffiusumik 
ilinniartitaanerit nunami avannarlermi allami, Artikeli 1-imi pineqartuni, 
ilinniagartuunngorniartut 75 % -iinut akiliuteqartoqartassaaq, nunamit 
ilinniagartuunngorniartup aalajangersimasumik najugaqarfigisaaniit akilerneqartumik, 
aammalu nunami tassani malittarisassat naapertorlugit. Ilinniagartuunngorniartumut 
ataatsimut ukiumoortumik akiliutaasussaq tassaavoq DKK 22.000. 
Ilinniagartuunngorniartumut ataatsimut akiliutaasoq 2013-imi qaffanneqassaaq DKK 22.000-
iniit DKK 26.000-inut, aammalu 2014-imi DK 30.000-inut. 2014-imi akiliutaasussaq 
ilaneqassaaq danskit atuisartunut akit qaffakkiartornerat naapertorlugu 
iluarsiissusitigisartagaannik – indeksregulering-imik, - danskit forbrugerprisindeks-iat 
naapertorlugu. Aaqqiissut Danmark Statistik naapertorlugu Danmark-imi 2013-imiit 2014-
imut akiusut ineriartornerannut naatsorsuutit naapertorlugit suliarineqassapput. Tamatumalu 
kingorna akiliutaasut ukiumoortumik akit nikerarnerat naapertorlugu – indeksregulering – 
aaqqiivigineqartassapput.”  


Artikeli 2 


Artikeli 10, immikkoortut aappaat isumaqatigiissummi imaattumik nutaamik 

oqaasertalerneqassaaq: ” Isumaqatigiissut 2015-ip naanerata tungaanut atuutissaaq, tamanna 
sioqqullugu allatut isumaqatigiittoqanngippat.”  


 


Artikeli 3 


Isumaqatigiissut una atortuulissaaq ullut 30-it qaangiunneranni, illuatunngeriit 
isumaqatigiissuteqartut tamarmik Finland-imiut nunanut allanut ministeriaqarfiannut 
isumaqatigiissummut akuersinerminnik nalunaaruteqareerneranniit.  


Isumaqatigiissut atorunnaassaaq atorunnaarsinneqarnermigut.  


Savalimmiunut, Kalaallit Nunaannut aamma Åland-imut tunngatillugu taamaattoq 
isumaqatigiissut aatsaat atortuulissaaq Finland-imiut nunanut allanut ministeriaqarfiata 
nalunaarfigineqareerneraniit isumaqatigiissut Svalimmiunut aamma Kalaallit Nunaannut 
taamatullu Åland-imut atortuulersinneqarsinnaaneraniit ullut 30-it qaangiunneranni. 


Finland-imiut nunanut allanut ministeriaqarfiata illuatungeriit sinneri aamma Nunat 
Avannarliit Ministerråd-iat nalunaarfigissavai nalunaarutit tiguneqarsimanerat pillugu, 
qaqugulu isumaqatigiissutip atortuulernissaa pillugu. 


Artikeli 4 


Isumaqatigiissutip siullermeerluni oqaasertalersorneqarnerani allakkiat Finland-imiut 
Nunanut Allanut ministeriaqarfianni toqqortaatigineqassapput, taakkualu assilineqarnerannik 
illuatunngeriit sinneri nassinneqassallutik. 


Tamatumunngalu uppernarsaatitut pisinnaatinneqarsimasugut ataani atsiorpugut. 


Allanneqartoq X-imi ulloq X,X. 2012 danskisut, finlandimiusut, islandimiusut, norskisut 
aamma svenskisut, taakkulu tamarmik assigiimmik atortussaatinneqarput. 


 


Danmark-ip naalakkersuisui sinnerlugit 


Finland-ip naalakkersuisui sinnerlugit 


Island-ip naalakkersuisui sinnerlugit 


Norge-p naalakkersuisui sinnerlugit 


Sverige-p naalakkersuisui sinnerlugit 

Tabeli 1. Nunani avannarlerni ilinniartut nunami avannarlermi allami 2010-2011 
(Island-imiut ilaanngillat, Island-i akiliuteqartarnermik aaqqissuussinermut 
ilaanngimmat)  
 
 
katillugit Ingerlaqqiffiusumik ilinniagaqartut 


(katillugit) 
 


Uanngaaniit \ 
Uunga 


Danmark Finland Island Norge Sverige


Danmark -   130   0  2 529  1 867


Finland   17 -   0   22   162


Island   0   0 -   0   0


Norge   195   70   0 -   630


Sverige   374   890   0   750 -


   


   586  1 090   0  3 301  2 659


 
 
 
 
 
Tabeli 2. Akiliuteqartarnermik aaqqissuussinerup nunani avannarlerni 
aningaasartuutissanut missingersuusianut sunniutaa 2013 aamma 2014, 
akiliutit maanna atuuttut atortuulersussallu  
 
 


 Ilinniagaqartumut 
ataatsimut akiliut 


 


  A:  22.000  


  B:  26.000  


  C:  30.000  


       


Akiliuteqartarnermik aaqqissuussineq, 
ingerlaqqiffiusumik ilinniagaqartut TDKK*  


 


 M*** 
2010 


M 2011 M 2012 M  
2013 A 


M  
2013 B 


Naa. M 
 2014 C** 


    
Danmark -55.902 -58.641 -62.205 ‐65.010 ‐76.830 ‐88.650 


Finland 12.688 11.748 12.689 14.668 17.335 20.003 


Island 0 0 0 0 0 0 


Norge 35.558 37.571 38.000 39.699 46.917 54.135 


Sverige 7656 9.323 11.517 10.643 12.578 14.513 


Katinneri:  0 0 0 0 0 


       
* Missingersuusiat 2013 aamma 2014 tassaapput 
2012-imi akiusut naapertorlugit suliat 


 


** Naa. M = 2014-imut naatsorsuilluni missingersuusiat 2010-2011-imi ilinniagaqartut 
aallaavigalugit suliaapput 
*** Missingersuusiat 

Tabeli 3. 2013-imi akiliuteqartarnermik aaqqissuussinermi nunani avannarlerni 
aningaasartuutissatut missingersuusiat 2012-imi akiusut naapertorlugit 
naatsorsukkat (TDKK) 
 
       


Akiliuteqartarnermik aaqqissuussinermut akiliutit aamma aningaasat pigisat 
ilanngaataat, akit allanngoriartorneri ingerlaavartumik tunngavigalugit 


naatsorsukkat TDKK 
  M* 2010 M 2011 M 2012 M 2013 A M 2013 B 


       
Danmark 135.443 139.419 148.676 146.678 134.858 
Finland 166.827 173.713 181.831 179.841 182.508 
Island 10.630 10.181 7.226 6.645 6.645 
Norge 284.483 305.970 315.340 317.836 325.054 
Sverige 288.472 296.232 297.699 298.272 300.207 
Katillugit: 885.855 925.516  950.772 949.272 949.272 
 
 
* M = missingersuusiat 


 
 
 
 
 








8. oktober 2012                                                                                                       UKA 2012/27    
                         


___________________ 
UKA 2012/27 
IIN-imi Suliap no.: 2012-073695 


 


Ilanngussaq 1 


Uunga  


Inatsisartut aalajangiiffigisassaattut 

Avannarlerni ingerlaqqiffiusumik 

Danmark-ip, Finland-ip, Island-ip, Norge-p 
aamma Sverige-p akornanni ingerlaqqiffiu-
sumik ilinniartitaanernut isersinnaaneq 
pillugu isumaqatigiissutissaattut 
MISSINGERSUUSIAQ 
Danmark-ip, Finland-ip, Island-ip, Norge-p aamma Sverige-p akornanni ingerlaqqiffiusumik 
ilinniartitaanernut isersinnaaneq pillugu isumaqatigiissut septembarip pingajuanni 1996-
imeersoq, isumaqatigiissuteqarnikkut apriilip ulluisa 23-anni 2009 aamma X.X.2012 
allannguuteqartinne-qartartoq.  


 


Isumaqatigiissummut septembarip ulluisa pingajuanni 
1996-imeersumut aallarniut 


Naalakkersuisut Danmark-imi, Finland-imi, Island-imi, Norge-mi aamma Sverige-mi ataani 
illuatungeriinnik atsioqatigiittunik taagorneqartut,  


Artikelimi 3-mi, litra e aamma g-mi, isumaqatigiissummi marsip ulluisa 15-ianni 1971-
imeersumi Danmark-ip, Finland-ip, Island-ip, Norge-p aamma Sverige-p kulturikkut 
suleqatigiinneq pillugu isumaqatigiissutigisaanni allanneqartutut pisussaaffilerput  


- annertusaaviginiarlugu ilinniagartuunngorniartut allallu nunani avannarlerni 
angerlarsimaffeqartut ilinniarnissamut misilitsinnissamullu periarfissaat, nunani avannarlerni 
pineqartuni ilinniartitaanikkut ingerlatsiffiusuni pioreersuni,  


- ilinniakkatigut misilitsittarnerit akunninnerminni ingerlanneqartut akuersissutigisarniarpaat, 
misilitsinnerit ilaat allallu saqqummiisarnermi periaaserineqartut ilanngullugit,  


tassani pingaartinneqarmat Nunani Avannarlerni Ministerit siunnersuisoqatigiivinit 
misilitsinnissamut piareersaataasartut nunani avannarlerni atorsinnaassusii,   


Nunani Avannarlerni Ministerit Siunnersuisoqatigiivisa suleqatigiinnissamut pilersaarutaanni 
Nunani Avannarlerni qaffasinnerusumik ilinniagaqartarneq pillugu marsip 27-ianni 1991-
imeersumi,  


marsip ulluisa 4-aanni 1992-imi isumaqatigiissuteqarnikkut nunani avannarlerni gymnasiat 
nalaanni ilinniartitaanikkut assigiissumik ataatsimoorussinissat pillugit,   


isumaqatigiissutigineqarmat ingerlaqqiffiusumik ilinniartitaanerni suleqatigiinnerup suli 
annertusaavigineqarnissaa, anguniarlugu Nunani Avannarlerni sumiluunniit ilinniagaqartut 
sapinngisamik annertunerpaamik qinigassaqarnermikkut kiffaanngissuseqarnissaat, aammalu 
Nunani Avannarlerni ingerlaqqiffiusumik ilinniartitaanerit pitsaassusiat qaffassartuarniarlugu,  

imaattunik tulliuttuni isumaqatigiissuteqarput:  


Isumaqatigiissummut apriilip ulluisa 23-ianni 2009-
meersumut aallarniut 


Naalakkersuisut Dannark-imi, Finland-imi, Island-imi, Norge-mi aamma Sverige-mi (ataani 
illuatungeriinnik atsioqatigiittunik taagorneqartut); 


Isumaqatigiissuteqarput isumaqatigiissut septembarip pingajuanni 1996-imeersumik 
Danmark-ip, Finland-ip, Island-ip, Norge-p aamma Sverige-p akornanni 
atsioqatigiissutigineqarsimasumik, ingerlaqqiffiusunik ilinniartitaanernut isersinnaanermut 
periarfissiissutaasumut (ataani isumaqatigiissumik taagorneqartumut) allagaatinik 
paarlaasseqatigiinnikkut marsip ulluisa 13-ianeersukkut 2000-imi Nunani Avannarlerni 
Ministerit siunnersuisoqatigiivisa aalajangernerisigut, juunip aallaqqaataanni 1999-
imeersukkut, allagaatinik paarlaasseqatigiinnikkut ulloq novembarip pingajuanni 2006-
imeersukkut, Nunani Avannarlerni Ministerit siunnersuisoqatigiivisa aalajangernerat 
decembarip aallaqqaata 2003-meersoq naapertorlugu, aamma juunip sisamaanni 2003, kiisalu 
Nunani Avannarlerni Ministerit siunnersuisoqatigiivisa aalajangernerat novembarip ulluisa 
aallaqqaataat 2006-imeersoq naapertorlugu;    


tassani pissusissamisoortutut isigineqarmat isumaqatigiissutip sivitsorneqarnissaa;  


imaattunik isumaqatigiipput:  


 


Isumaqatigiisummut ulloq X.X.2012-imeersumut 
aallarniut 


Naalakkersuisut Danmark-imi, Finland-imi, Island-imi, Norge-mi aamma Sverige-mi (ataani 
illuatungeriinnik atsioqatigiittunik taaneqartuni); 


Isumaqatigiissuteqarput isumaqatigiissut septembarip pingajuanneersoq 1996-immersoq 
Danmark-ip, Finland-ip, Island-ip, Norge-p aamma Sverige-p akornanneersoq 
ingerlaqqiffiusumik ilinniartitaanernut isersinnaanermut isumaqatigiissutaasoq 
allannguuteqartinniarlugu, (ataani isumaqatigiissummik taagorneqartoq)  


- allagaatinik paarlaasseqatigiinnikkut ulloq marsip 13-iat 2000, Nunani Avannarlerni 
Ministerit siunnersuisoqatigiivisa juunip aallaqqaataa 1999 aalajangernerat naapertorlugu,  


- allagaatinik paarlaasseqatigiinnikkut ulloq novembarip ulluisa pingajuat 2006, Nunani 
Avannarlerni Ministerit siunnersuisoqatigiivisa ulloq 1. december 2000 aamma 4. juni 2003 
aalajangernerat naapertorlugu,  


- allagaatinik paarlaasseqatigiinnikkut ulloq X,X 2009 Nunani Avannarlerni Ministerit 
siunnersuisoqatigiivisa aalajangernerat ulloq 1. november 2009, kiisalu  


- Nunani Avannarlerni Ministerit siunnersuisoqatigiivisa aalajangernerat ulloq X.X.2012 
tunngavigalugu  


Taakkua naleqquttutut isigimmassuk isumaqatigiissutip sivitsorneqarnissa:  

Imaattunik isumaqatigiissuteqarput:  


Artikeli 1 


Illuatungeriit isumaqatigiissuteqartut imminnut pisussaaffilerput illugiillutik ilinniagaqartut 
nunat avannarliit ilaanni najugaqavissut ilinniartitaanernut pisortat ingerlataannut 
ingerlaqqiffiusumik ilinniagaasunut isersinnaatinniarlugit, nunami namminermi 
ilinniagaqartut pineqarnerattulli aaqqissuussiffigineqartumik. Ilinniagartuunngorniartoq 
nunamini namminermi ingerlaqqiffiusumik ilinniartitaanernut isernissamut periarfissaqartoq 
taamatulli nunani avannarlerni allani ilinniartitaanernut taamatut ittunut isersinnaavoq. 
Illuatungeriillu isumaqatigiissuteqartut aamma imminnut pisussaaffilerput sapinngisamik 
pitsaanerpaamik sullisinikkut aqqutissiuunniarlugu pisortanit akuerineqartuni 
ingerlaqqiffiusumik ilinniartitaanerni namminersortunit ingerlanneqartuni pisortanilli 
aningaasalersorneqartuni aaqqissuussinerup matuma atortinneqarnissaa.  


Isumaqatigiissummi uani ingerlaqqiffiusumik ilinniartitaanertut paasineqassapput  


Danmark-imi: Ilinniakkat ilinniarfinni ingerlaqqiffiusumik ilinniartitaanernik 
ingerlatsiffiusuni aamma ingerlaqqiffiusumik ilinniakkat ilinniarfinni allani, gymnasiani 
assigisaanillu piumasaqaateqarfiusuni;  


Finland-imi: Ilisimatusarfinni ilinniartitaanerit, qaffasissumik ilinniagaqarfinni 
inuussutissarsiutinullu højskolini, kiisalu ilinniartitaanerni studentitut misilitsissimanermik 
piumasaqaateqarfiusuni, imaluunniit ilinniartitaanerni allani ilinniagartuunngorniarnissamut 
periarfissaqartitsiffiusuni;  


Island-imi: Ilinniartitaanerit studentereksamen-imik ilinniakkanilluunniit assingusumik 
aallaaveqartut; 


Norge-mi: Ilisimatusarfinni ilinniartitaanerit qafasinnerusumilluunniit ilinniarfiit allat, 
gymnasiami ilinniartitaanermit allaaveqartut, fagitigut ingerlaqqiffiusumik ilinniartitaanerit 
ilinniagartuunngorniarnissamulluunniit piginnaasaqalernissamut tunngaviusumik ilinniakkat 
allat;  


Sverige-mi: Ilisimatusarfinni ilinniartitaanerit qaffasinnerusumilluunniit ilinniarfiit allat, 
assigisaallu, nunami namminermi gymnasiani atuartitaanerit, piginnaanerilluunniit assingusut, 
ingerlaqqiffiusumik ilinniartitaanernut nalunaarummi pineqartut.  


Isumaqatigiissut ilisimatuutut ilinniakkanut atuutinngilaq.  


 


Artikeli 2 


Isumaqatigiissummi uani aalajangersakkat nunami pineqartumi najugaqarsinnaanermut 
akuersissutinut atuutinngilaq.  


Isumaqatigiissummi uani aalajangersakkat akornutaassanngillat illuatungeriit 
isumaqatigiissuteqartut ilinniakkanut immikkut ittunut atatillugu ilinniarnissamut inissamik 
isumaqatigiissuteqarsinnaaneranut.  


Artikeli 3 

Ingerlaqqiffiusumik ilinniakkamut isernissamut immikkut piginnaaneqarnissamut 
piumasaqaateqartoqarsimappat, imaluunniit fagitigut piumasaqaateqarpat ingerlaqqiffiusumik 
ilinniagaqalersinnaanermut, ilinniagaqalernissamut nunanit avannarlerniit allanit 
qinnuteqaateqartup nunami tassani ilinniagaqalernissamut qinnuteqartunut 
piumasaqaatigineqartut naammassisinnaassavai.  


Artikeli 4 


Ingerlaqqiffiusumik ilinniagaqalersinnaanermut inissat killilersugaappata, nunanit 
avannarlernit allanit qinnuteqartut nunami pineqartumi namminermi qinnuteqartut 
pineqarnerattulli tunngaveqartumik pineqassapput. Taamaaliornikkut siunnerfigineqassaaq 
ilinniagaqalernissamut piumasaqaatit nunami pineqartumi ilinniagaqalerniartunut 
piumasaqaataasut assigisaasa atortinneqarnissaat.  


Artikeli 5 


Illuatungeriit isumaqatigiissuteqartut isumaqatigiissutigaat ilinniagaqartoq 
ingerlaqqiffiusumik ilinniakkami ilaanik naammassinnereersimasoq, illuatungeriit 
isumaqatigiissuteqartut ilaanni, illuatungeriit ilaanni allami naammassereersimasaminik 
atortussaatitsiffigineqassasoq. Ilinniareersimasat naliliinermi ilaatinneqarnissaannut 
naatsorsuineq ilinniagaqarfiusussami akuerineqarfiussamit ingerlanneqassaaq.  


Artikeli 6 


Illuatungeriit isumaqatigiissuteqartut isumagissavaat Nunani Avannarlerni 
ingerlaqqiffiusumik ilinniartitaaffiusuni ilinniagaqalernissamut periarfissat pillugit 
paasissutissiisoqartarnissaa.  


Artikeli 7 


Danmark, Finland, Norge aamma Sverige ukiumoortumik ilinniagartuunngorniartut nunamut 
ilinniagaqarfigisaannut akiliuteqarnikkut matussutissiisassaaq. Island-i aalajangersakkami 
uani ilaatinneqanngilaq.  


Nunani Avannarlerni Ministerit siunnersuisoqatigiivisa akiliutip nunani sisamani 
akiliuteqartussani matussutissiissutaasup annertussusissaa aalajangertassavaat.  


Nunami Avannarlermi allami ingerlaqqiffiusumik ilinniagaqartunut Artikeli 1-imi 
pineqartunut ilinniagaqartut 75 procentiinut akiliuteqartoqassaaq, ilinniagaqartup nunami 
angerlarsimaffigisaani ilinniartuunersiuteqarfigisaaniit, nunap pineqartup maleruagassat 
atortitai naapertorlugit. Ilinniagaqartumut ataatsimut naatsorsorlugu akiliutaasussaq DKK 
22.000-inut annertussuseqartinneqarpoq. Akiliutaasoq ilinniagaqartumut ataatsimut 
naatsorsorlugu 2013-imi DKK 22.000-iniit DKK 26.000-inut qaffanneqassaaq, 2014-imilu 
DK 30.000-inut. 2014-imi akiliutaasussamut ilassutigineqassaaq danskit akit 
qaffakkiartortarnerannut naatsorsuutaat – forbrugerprisindeks, - tunngavigalugu 
naatsorsorneqartumik. Akiliutaasussamut iluarsiissuteqarneq Danmarks Statistik-imi 
naatsorsuineq naapertorlugu Danmark-imi akiusut ineriartornerat naapertorlugu januarimi 
2013-imiit januarimut 2014-imi. Tamatumalu kingorna akiliutaasartoq akit 
qaffakkiartornerannut naatsorsuutit – indeks – naapertorlugit naatsorsorneqartassalluni. 


Nunat akornanni akiliutaasussaq isumannaarneqartassaaq nunap pineqartup nunani 
avannarlerni suleqatigiinnermut akiliutaasa appaavigineqarnerisigut 

qaffaavigineqarnerisigulluunniit.  


Artikeli 8 


Ilinniagaqartut qassiunerisa naatsorsorneranni tunngavigineqassapput kisitsisit paasissutissat, 
nunani avannarlerni pisortanit oqartussaasunit Nunani Avannarlerni Ministerit 
siunnersuisoqatigiivinut suliarisartagaat naapertorlugit. Ilinniagaqartut Savalimmiunut, 
Kalaallit Nunaannut aamma Åland-imut, nunaniillu taakkunannga ilinniagaqartut 
naatsorsuinermi ilaatinneqassanngillat. Aamma taamaappoq ilisimatuunngorniarlutik 
ilinniagartuunut Arkiteli 2 immikkoortut aappaat naapertorlugu ingerlatsisunut, kiisalu 
ilinniagaqartunut Nunat Avannarliit aaqqissuussinerannut Ilinniartitsisunut, 
Ilinniagartuunngornissamut piareersartunut aammalu ilinniagartuunngorniartunut 
(NORDPLUS) taakkununngalu assingusunik paarlaasseqatigiittarnermi peqataasunut.  


Ukiumi isumaqatigiissutip atuutilerfigisaani akiliutaasussat naatsorsorneqartassapput ukiumi 
atuarfiusumi 1994/95-imi kisitsisit paasissutissat tunngavigalugit. Ingerlariaqqiffiusumik 
ilinniagaqartut immikkut naatsorsuusiorneqanngitsut naatsorsuinermi ilaatinneqassanngillat. 
Ukiuni naatsorsuiffiusuni tulliuttuni marlunni akiliutaasussat naatsorsorneqassapput kisitsisit 
paasissutissat ukiuni atuarfiusuni 1995/96 aamma 1996/97 naapertorlugit, Nunat Avannarliit 
Ministeriisa siunnersuisoqatigiivi allatut aalajangiisimanngippata.  


Artikeli 9 


Illuatungeriit isumaqatigiissuteqartut pisussaapput ataatsimoorlutik isumaqatigiissutip 
atortinneqarnera malinnaavigissallugu, ineriartornerullu pisariaqartitsinera naapertorlugu 
iliuusaasariaqartunik iliuuseqartassallutik. Taamatut siunertaqarneq tunngavigalugu Nunani 
Avannarlerni Ministerit siunnersuisoqatigiivi ataatsimiititaliamik siunnersuinermik 
suliaqartussamik pilersitsissapput, pisariaqartitsineq naapertorlugu Nunani Avannarlerni 
Ministerit siunnersuisoqatigiivinut nalunaarusiortartussanik, isumaqatigiissutip 
piviusunngortikkiartornera pillugu, taakkualu isumaqatigiissummut allannguutissanik 
ilassutissanillu siunnersuuteqarsinnaapput.  


Isumaqatigiissummut septembarip ulluisa 3-anni 1996-
imeersumut aalajangersakkat naggasiussat  


 


Artikeli 10 


Isumaqatigiissut atuutilissaaq ullut 30-it qaangiunneranni, illuatungeriit tamarmiusut Finland-
ip nunanut allanut ministeriaqarfiannut isumaqatigiissummut akuersinerminnik 
nalunaaruteqareernerannit, taamaattoq siusinnerpaamik 1. jannuar 1997.  


Isumaqatigiissut 2015-ip naanerata tunngaanut atuutissaaq, tamanna sioqqullugu allatut 
isumaqatigiittoqanngippat.  


Savalimmiunut, Kalaallit Nunaannut aamma Åland-imut atatillugu isumaqatigiissut aatsaat 
atortuulissaaq Danmark-ip taamatullu Finland-ip naalakkersuisuisa Finland-imiut nunanut 
allanut ministeriaqarfiannut nalunaaruteqareernerannit, Savalimmiormiut Naalakkersuisuisa 
aamma Kalaallit Nunaanni Namminersorlutik Oqartussat, taamatullu Åland-imi 
naalakkersuisut nalunaaruteqareernerannit isumaqatigiissut Savalimmiunut, Kalaallit 

Nunaannut taamatullu Åland-imut atortuulersinnaasoq.  


Finland-imiut nunanut allanut ministeriaqarfiata illuatungeriit sinneri aamma Nunani 
Avannarlermi Ministerit siunnersuisoqatigiivi nalunaarfigissavai akuersissutit pineqartut 
tigusimaneri pillugit, isumaqatigiissutillu qaqugu atortuulernissaa pillugu.  


Isumaqatigiissut una isumaqatigiinnikkut allanngortinneqarsinnaavoq. Allannguutaalluni 
isumaqatigiissutaasoq atortuulersinneqassaaq artikelimi uani aalajangersakkat immikkoortumi 
siullermi, pingajuanni aamma sisamaanniittut naapertorlugit.   


----- 


1) Oqaasertaaliineq nutaaq, immikkoortut aappaat 2009. Immikkoortut tallimaat nutaaq 2009.  


Artikeli 11 


Illuatungeriit arlaata isumaqatigiissut atorunnaarsissinnaavaa allakkatigut Finland-imiut 
nunanut allanut ministeriaqarfiannut nalunaaruteqarnikkut, tassanngaaniillu illuatungeriit 
sinneri nalunaarut tiguneqarsimasoq imarisaalu pillugit nalunaarfigineqassapput.  


Isumaqatigiissut atorunnaassaaq qaammatisiutit naapertorlugit ukiup naanerani ukiumi tassani 
illuatungeriit arlaannit atorunnaartussatut nalunaarutigineqarfiusumi, isumaqatigiissummik 
atorunnaarsitsinissamik nalunaarut Finland-imiut nunanut allanut ministeriaqarfiannit 
kingusinnerpaamik juunip 30-ianni ukiumi pineqartumi tiguneqarsimappat, taamaanngippallu 
qaammatisiutit naapertorlugit ukiup tulliuttup naanerani.  


Isumaqatigiissummik atorunnaarsitsineq ilinniagartuutut ilinniagaqartunut 
ingerlaqqiffiusumik ilinniakkamik isumaqatigiissutip atuuffiani aallartitsisimasunut 
kinguneqassanngilaq.   


Artikeli 12 


Isumaqatigiissutip siullermeerlugu oqaasertalersorneqarnerani allakkiat Finland-imiut 
nunanut allanut ministeriaqarfianni toqqortaatigineqassapput, tassanngaaniillu illuatungeriit 
sinneri assilineqarneranik uppernarsakkanik nassinneqassallutik.  


Tamatumunnga uppernarsaatitut ataani atsiortugut pisinnaatinneqartutut sinniisutut 
isumaqatigiissut una atsiorparput.  


København-imi allanneqarpoq septembarip ulluisa pingajuanni 1996-imi Danskisut, Finland-
imiutut, Island-imiutut, Norskisut aamma Svenskisut, isumaqatigiissutillu oqaasertaat 
tamarmik assigiimmik atortussaatinneqarput.  


Isumaqatigiissummut apriilip ulluisa 23-ianni 2009-
meersumut aalajangersakkat naggasiussat.  


Artikeli 3  


Isumaqatigiissut una atortuulissaaq ullut 30-it qaangiunneranni, illuatunngeriit tamarmik 
Finland-imiut nunanut allanut ministeriaqarfiannut nalunaaruteqareernerisa kingorna, 
isumaqatigiissut pineqartut akueralugu.  

Isumaqatigiissut atorunnaassaaq atorunnaarsinneqarnermigut.  


Savalimmiunut, Kalaallit Nunaannut aamma Åland-imut tunngatillugu taamaattoq 
isumaqatigiissut aatsaat atortuulissaaq Finland-imiut nunanut allanut ministeriaqarfiata 
nalunaarfigineqareerneraniit isumaqatigiissut Svalimmiunut aamma Kalaallit Nunaannut 
taamatullu Åland-imut atortuulersinneqarsinnaaneraniit ullut 30-it qaangiunneranni.  


Finland-imiut nunanut allanut ministeriaqarfiata illuatungeriit sinneri aamma Nunat 
Avannarliit Ministerråd-iat nalunaarfigissavai nalunaarutit tiguneqarsimanerat pillugu, 
qaqugulu isumaqatigiissutip atortuulernissaa pillugu.  


Artikeli 4 


Isumaqatigiissutip siullermeerluni oqaasertalersorneqarnerani allakkiat Finland-imiut 
Nunanut Allanut ministeriaqarfianni toqqortaatigineqassapput, taakkualu assilineqarnerannik 
illuatunngeriit sinneri nassinneqassallutik.  


Tamatumunngalu uppernarsaatitut pisinnaatinneqarsimasugut ataani atsiorpugut.  


Suliarineqartoq Grindavik-imi apriilip ulluisa 23-anni 2009, immikkoortunut danskisut, 
finlandimiusut, island-imiusut, norskisut aamma svenskisut, atsiorneqartullu taakkua 
tamarmik assigiimmik atortussaatinneqarput.   


Isumaqatigiissummut X.X.2012-imeersumut naggasiullugu 
aalajangersakkat  


Artikeli 3 


Isumaqatigiissut una atortuulissaaq ullut 30-it qaangiunneranniit illuatungeriit tamarmik 
Finland-imiut nunanut allanut ministeriaqarfiannut isumaqatigiissummik akuersinertik pillugu 
nalunaaruteqareerneranniit.  


Isumaqatigiissut atorunnaassaaq atorunnaarsinneqarnermigut.  


Savalimmiunut, Kalaallit Nunaannut aamma Åland-imut tunngatillugu taamaattoq 
isumaqatigiissut aatsaat atortuulissaaq Finland-imiut nunanut allanut ministeriaqarfiata 
nalunaarfigineqareerneraniit isumaqatigiissut Svalimmiunut aamma Kalaallit Nunaannut 
taamatullu Åland-imut atortuulersinneqarsinnaaneraniit ullut 30-it qaangiunneranni. 


Finland-imiut nunanut allanut ministeriaqarfiata illuatungeriit sinneri aamma Nunat 
Avannarliit Ministerråd-iat nalunaarfigissavai nalunaarutit tiguneqarsimanerat pillugu, 
qaqugulu isumaqatigiissutip atortuulernissaa pillugu.  


Artikeli 4 


Isumaqatigiissutip siullermeerluni oqaasertalersorneqarnerani allakkiat Finland-imiut 
Nunanut Allanut ministeriaqarfianni toqqortaatigineqassapput, taakkualu assilineqarnerannik 
illuatunngeriit sinneri nassinneqassallutik. 


Tamatumunngalu uppernarsaatitut pisinnaatinneqarsimasugut ataani atsiorpugut. 


Allanneqartoq X-imi ulloq X,X. 2012 danskisut, finlandimiusut, islandimiusut, norskisut 

aamma svenskisut, taakkulu tamarmik assigiimmik atortussaatinneqarput.  


 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 





